
ᐅᑯᓄᙵ: ᑭᒡᒐᕕᐅᑉ ᒥᒃᓵᓅᓕᖓᔪᓂᒃ ᑐᓂᐅᕋᖅᑕᐅᓲᑦ  
 
ᖃᕆᑕᐅᔭᒃᑯᑦ ᑎᑎᕿᖃᑦᑕᐅᑎᒃᑯᑦ ᐊᐅᓪᔾᓚᖅᑎᑕᖅ 
 
ᐱᕆᔾᔪᑎᓕᒃ: ᐅᓂᒃᑳᓕᐅᕐᓂᐊᕐᓂᕐᒥᑦ ᐊᑐᐊᒐᓂᒃ ᒪᓕᒋᐊᖓᓐᓂᒃ ᐃᓱᒪᒃᓴᖅᓯᐅᕈᑕᐅᓯᒪᓕᕐᓂᓕᖓᓂᒃ  ᐊᕇᕙ ᕆᓱᐊᕐᓯᔅ 

ᑲᓇᑕ ᐃᖕᒃᑯᑦ ᓯᕗᓪᓕᖅᐸᖅ ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᖅ 
ᖃᐃᑕᓯᒪᓕᖅᑐᒧᑦ ᐊᒻᒪᓗ  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᕙᓪᓕᐊᓕᕐᓂᖏᑦ ᐅᓂᒃᑳᓕᐊᒦᑦᑐᑦ  

 
 

ᑎᒥᒋᔭᐅᔪᓄᑦ: 
 
ᔮᓐᓄᐊᕆ 3, 2012ᖑᑎᓪᓗᒍ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᑐᓴᖅᑎᑦᓯᔪᒪᔪᔪᑦ ᐊᕇᕙ 
ᕆᓱᐊᓯᔅ ᑲᓇᑕ ᐃᖕᒃᑯᑦ (AREVA; ᐅᔭᕋᒃᑕᕐᕕᓕᐅᕈᒪᔪᖅ) ᐱᓯᒪᓕᕆᐊᒥᓂᒃ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᖓᓐᓂᒃ (DEIS) ᑭᒡᒐᕕᖕᒥ ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓅᖓᔪᒥᑦ 
(NIRB File No. 09MN003).  ᑲᑎᒪᔩᑦ ᐊᒡᓚᒡᕕᖕᒥᓂ ᑎᑎᕋᕐᕕᖕᒥᓂ ᖃᐅᔨᓴᕈᑎᖃᖅᐸᓪᓕᐊᓯᔪᑦ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦ ᖃᐅᔨᓇᓱᐊᕐᓂᐊᖅᑐᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐅᕐᓂᐊᕐᓂᕐᒧᑦ ᐊᑐᐊᒐᓂᒃ ᒪᓕᑦᓯᐊᕆᐊᖓᓐᓂᒃ ᑐᓂᔭᐅᔪᔪᓂᒃ ᐊᕇᕙᒃᑯᓐᓄᑦ 
ᒪᐃ 3, 2011ᖑᑎᓪᓗᒍ.  ᔮᓐᓄᐊᕆ 18, 2012ᖑᑎᓪᓗᒍ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔭᕋᒃᑕᕐᕕᓕᐅᕈᒪᔪᒧᑦ ᑎᑎᕋᔪᔪᑦ 
ᐅᖃᐅᑎᑦᓱᓂᔾᔪᒃ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᖓ ᓄᓇᕘᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᓂᒃᑳᓕᐅᕐᓂᐊᕐᓂᕐᒧᑦ ᐊᑐᐊᒐᓕᐊᕆᓯᒪᔭᖏᓐᓄᑦ  ᒪᓕᑦᓯᐊᖏᒋᐊᖓᓐᓂᒃ ᐊᒻᒪᓗ ᐊᐱᕆᔪᔪᑦ 
ᐊᓯᖔᖓᓐᓂᒃ ᑎᑎᕋᕐᓗᑎᒃ ᖃᐃᑦᓯᑲᓐᓂᖁᔨᓪᓗᑎᒡᓗ ᐅᓂᒃᑳᓕᐊᖓᓐᓂ ᐃᓚᑰᓪᓚᓂᖏᑦ ᑕᑕᑎᖅᑕᐅᖁᔨᓪᓗᑎᒃ ᑲᑎᒪᔩᑦ 
ᖃᐅᔨᓴᕈᑎᖃᖅᑎᓪᓗᒋᑦ ᒪᓕᑦᓯᐊᕆᐊᖓᓐᓂᒃ ᓇᓗᓇᐃᓚᐅᖅᓯᒪᔭᖏᓐᓄᑦ.  ᐃᐳᕈᓪ 25, 2012ᖑᑎᓪᓗᒍ ᓄᓇᕗᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑎᑭᕝᕕᐅᔪᔪᑦ ᐊᕇᕙᒃᑯᑦ ᐊᓯᔾᔨᖅᑐᖅᑕᕕᓂᖓᓐᓂᒃ  ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᖓᓐᓂᒃ ᑭᒡᒐᕕᖕᒥ ᐅᔭᕋᒃᑕᕐᕕᓕᐅᕐᕕᒋᔪᒪᔭᖓᓐᓅᖓᔪᒧᑦ ᐊᒻᒪᓗ ᑕᐃᒪ  
ᑲᑎᒪᔩᑦ ᐊᒡᓚᒡᕕᖕᒥᓂ ᑎᑎᕋᕐᕕᖕᒥᓂ ᖃᐅᔨᓴᕈᑎᖃᖅᐸᓪᓕᐊᓯᔪᑦ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦ ᖃᐅᔨᓇᓱᐊᕐᓂᐊᖅᑐᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐅᕐᓂᐊᕐᓂᕐᒧᑦ ᐊᑐᐊᒐᓂᒃ ᒪᓕᑦᓯᐊᕆᐊᖓᓐᓂᒃ ᖃᐃᑕᐅᔪᕕᓂᕐᒥᑦ 
ᐊᕇᕙᒃᑯᓐᓄᑦ ᔮᓐᓄᐊᕆ 18, 2012ᖑᑎᓪᓗᒍ ᐃᓚᖃᓯᐅᔾᔭᐅᖁᔭᐅᔪᑦ ᐃᓚᖃᓯᐅᔾᔭᐅᓐᓂᕋᓗᐊᕆᐊᖏᓐᓂᒃ.  
.   
 
ᑕᒪᓐᓇᐅᓕᕐᓂᖓᓂᒃ ᑕᐃᒪ ᖃᓄᐃᒃᓴᖏᓐᓂᕋᖅᓯᒪᓕᖅᐳᑦ ᑲᑎᒪᔩᑦ ᐊᕇᕙᒃᑯᑦ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᖓᓐᓂᒃ ᐃᓗᓕᖏᓐᓂᒡᓗ ᖃᐅᔨᓴᕈᑎᖃᖅᐸᓪᓕᐊᓯᔪᑦ. ᑖᒃᑯᐊ 
ᐊᕇᕙᒃᑯᑦ ᐅᓂᒃᑳᓕᐊᕕᓂᖓᓐᓂᒃ ᓯᕗᓪᓕᕐᒥᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᖃᕆᑕᐅᔭᖅᑎᒍᑦ ᐃᓄᖕᓄᑦ 
ᑕᑯᒋᐊᕐᕕᐅᔪᓐᓇᖅᑐᖃᐅᑎᖃᕐᕕᖓᐊᑦᑎᒍᑦ ᐅᖃᓕᒫᖅᑕᐅᔪᓐᓇᖅᑐᖅ ᐅᕗᓂ:  
 
http://ftp.nirb.ca/02-REVIEWS/ACTIVE%20REVIEWS/09MN003-AREVA%20KIGGAVIK/2-REVIEW/06-
DRAFT%20EIS/02-DEIS%20SUBMISSION/.  

ᐅᓂᒃᑳᓕᐊᒦᑦᑐᓂᒃ ᐊᕙᑎᒥᐅᑕᓃᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓂᖅ  
 
ᑕᒪᓐᓇ ᐅᓂᒃᑳᓕᐊᕕᓂᐅᑉ ᐃᓗᓕᒫᖏᓐᓃᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓂᐅᓲᖅ  ᑕᒪᒃᑭᐅᒪᑦᓯᐊᕐᓗᒍ ᖃᐅᔨᓴᕈᑕᐅᔪᓐᓇᕐᓂᐊᕐᒪᑦ 
ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦᑐᓂᒃ, ᖃᐅᔨᓇᓱᐊᕈᑎᒋᓗᒍ 
ᐱᔭᕇᖅᓯᒪᑦᓯᐊᕋᓗᐊᕆᐊᖓᓐᓂᒃ ᑐᓴᒐᒃᓴᐅᑏᓪᓗ ᐃᓗᐊᓃᑦᑐᑦ ᑐᑭᓯᐅᒪᓐᓇᑦᓯᐊᕋᓗᐊᕆᐊᖏᑦᑕ 
ᐃᑲᔫᖅᓲᑎᖃᑦᓯᐊᕋᓗᐊᐊᕆᐊᖏᑦᑕᓗ ᐊᒻᒪᓗ ᓴᖅᑭᖅᑎᑕᐅᓯᒪᔪᖅᑕᖃᐅᑦᓯᐊᕆᐊᖏᑕᓗ ᐃᑲᔫᑎᒃᓴᕆᓂᐊᖅᑕᖏᓐᓅᖓᓇᔭᖅᑐᓂᒃ 
ᑎᑎᕋᖅᑕᕕᓃᑦ ᐱᓕᕆᐊᖃᕈᒪᔪᒧᑦ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ 
ᐅᓂᒃᑳᓕᐊᕕᓂᖏᓐᓃᑦᑐᑦ.  ᒪᓐᓇᑦᑕᐅᖅ ᑲᑎᒪᔩᑦ ᐊᒡᓚᒡᕕᖕᒥᓂ ᑎᑎᕋᕐᕕᖕᒥᓂ ᖃᐅᔨᓴᕈᑎᖃᖅᐸᓪᓕᐊᓯᔪᑦ ᓯᕗᓪᓕᕐᒥᑦ 
ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦ ᖃᐅᔨᓴᕈᑎᖃᕐᓂᖏᓐᓂ ᑭᒡᒐᕕᖕᒥ 
ᐱᓕᕆᐊᕆᕝᕕᐅᔪᒪᔪᒨᓕᖓᔪᖅ ᐊᒻᒪᓗ ᑎᒦᑦ ᖃᐅᔨᓴᕈᑎᒋᕙᓪᓕᐊᓂᐊᖅᑕᖓᓐᓂᒃ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦ ᖃᐃᑕᐅᓂᑯ ᐋᖅᑭᒃᓯᓯᒪᔪᑦᑕᖃᓕᕐᓂᐊᖅᑐᖅ 
ᐅᓂᒃᑳᓕᐊᒨᓕᖓᔪᓂᒃ ᖃᐅᔨᓴᕈᑕᐅᔪᒧᑦ ᐅᖃᐅᓯᒃᓴᓂᒃ ᐅᑯᓂᙵ ᐃᓚᖃᕆᐊᖃᖅᑐᑦ: 
 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᑎᒥᒋᔭᐅᔪᑦ ᖃᓄᐃᒃᓴᖏᒻᒪᖔᕐᒥᓂᒃ /ᖃᓄᐃᒃᓴᕐᒪᖔᕐᒥᓂᒡᓘᓐᓃᑦ ᓴᖅᑭᐊᑎᑕᐅᓯᒪᔪᓄᑦ 
ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ ᐱᔾᔪᑎᓕᖕᓄᑦ ᐊᓯᐊᒍᖔᖅ ᓇᓗᓇᐃᖅᑑᑎᖃᖔᕈᓐᓇᕐᓂᖅ, 
ᐊᕙᑎᒥᐅᑕᓃᑦᑐᓂᒃ ᐊᒃᑐᐃᓯᒪᔪᑦ, ᓱᕐᕋᐃᓗᐊᖅᑕᐃᓕᒪᔾᔪᑏᓪᓗ, ᖃᓄᑎᒋ ᐊᒃᑐᐃᓯᒪᓕᕆᐊᖓᓐᓂᒃ, ᖃᓄᕐᓗ 
ᖃᐅᔨᒋᐊᖅᑕᐅᖃᑦᑕᓛᕈᑏᓂᒡᓗ – ᐊᒻᒪᓗ ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ ᑎᒥᒋᔭᐅᔪᑦ ᖃᓄᖅ 
ᑕᒪᑐᒧᙵ ᐃᓱᒪᒋᔭᖃᕐᒪᖔᖏᓐᓂᒃ; 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᓴᖅᑭᐊᑎᑕᐅᓯᒪᔪᑦ ᑎᑎᕋᐅᑕᐅᓯᒪᔪᑦ ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᑦ  
ᐃᑲᔫᑕᐅᔪᓐᓇᕐᓂᖃᕐᒪᖔᖏᓐᓂᒃ ᖃᐅᔨᓴᖅᑕᐅᑦᓯᐊᖅᓯᒪᓂᖏᓐᓄᑦ – ᐊᒻᒪᓗ ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  
ᐃᑲᔪᖅᓲᑕᐅᓇᔭᖅᑐᑦ ᑎᒥᒋᔭᐅᔪᑦ ᖃᓄᖅ ᑕᒪᑐᒧᙵ ᐃᓱᒪᒋᔭᖃᕐᒪᖔᖏᓐᓂᒃ;  

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐱᐅᒐᓗᐊᖅᑐᓂᒃ ᖃᐅᔨᒐᓱᐊᕈᑎᓂᒃ ᐊᑐᖅᑕᐅᓚᐅᕆᐊᖏᓐᓂᒃ  ᑕᒡᕙᓂ 
ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᓃᑦᑐᓂᒃ ᐋᖅᑭᒃᓯᓇᓱᐊᕈᑕᐅᑎᓪᓗᒍ ᓴᖅᑭᖅᑎᑕᒃᓴᓂᒃ– ᐊᒻᒪᓗ ᑕᒪᕐᒥᓕᒫᑦ 
ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ ᑎᒥᒋᔭᐅᔪᑦ ᖃᓄᖅ ᑕᒪᑐᒧᙵ ᐃᓱᒪᒋᔭᖃᕐᒪᖔᖏᓐᓂᒃ;  

 ᖃᐅᔨᓴᕈᑎᖃᕐᓂᖅ ᓇᓗᓇᐃᔭᐅᑎᕕᓂᕐᓂᒃ ᐱᐅᒐᓗᐊᕆᐊᖏᓐᓂᒃ ᑐᓴᒐᒃᓴᐅᑏᑦ ᑕᒡᕙᓂ ᑭᖑᓪᓕᖅᐹᖅᓯᐅᑎᓄᑦ 
ᐅᓂᒃᑳᓕᐊᓃᑦᑐᓂᒃ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᕆᐊᓖᑦ ᐱᔾᔪᑎᖃᖅᑐᓂᒃ ᓈᒻᒪᓈᕋᓗᐊᑦᓯᐊᕆᐊᖏᓐᓂᒃ ᖃᐅᔨᒋᐊᖅᑕᐅᖃᑦᑕᓛᕈᑏᑦ – ᐊᒻᒪᓗ 
ᑕᒪᕐᒥᓕᒫᑦ ᓴᖅᑭᖅᑎᑦᓯᔾᔪᑏᓪᓗ  ᐃᑲᔪᖅᓲᑕᐅᓇᔭᖅᑐᑦ ᐃᓱᒪᒃᓴᖅᓯᐅᕈᑕᐅᓛᖅᑐᒧᑦ, ᐃᓚᖃᓯᐅᑎᓗᒋᓪᓗ ᐊᓯᐊᒍᖔᖅ 
ᖃᐅᔨᒋᐊᖅᑕᐅᖃᑦᑕᓛᕈᑎᒃᓴᐅᓇᔭᖅᑐᓂᒃ ᓇᒪᓈᕐᓂᖅᓴᐅᑐᐃᓐᓇᕆᐊᖃᖅᑐᓂᒃ (ᑕᐃᒪᐃᒋᐊᖃᕐᓂᕈᓂ). 

 
ᑖᒃᑯᐊ ᐅᓂᒃᑳᓕᐊᒦᑦᑐᒧᑦ ᐅᖃᐅᓯᐅᔪᒃᓴᓄᑦ ᐃᓚᖃᓂᐊᕐᒥᔪᑦ ᑎᑎᕋᖅᓯᒪᔪᒃᑯᑦᑕᐅᖅ ᑐᑭᓯᒋᐊᒃᑲᓐᓂᕈᒪᑎᑕᐅᔾᔪᑎᓂᒃ (IRs) 
ᒪᓕᒍᑎᓯᒪᔪᑦ ᖃᐅᔨᓴᕈᑎᒋᓂᐊᖅᑕᒥᓄᑦ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ 
ᐅᓂᒃᑳᓕᐊᕕᓂᕐᒥᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᖅᑕᖃᓕᕐᓂᖅᐸᓪᓗ ᐃᓚᑰᓪᓚᓂᖃᐅᕐᓂᖏᓐᓂᒃ ᓇᓗᓇᓗᐊᕈᑕᐅᔪᓂᒡᓘᓐᓃᑦ 
ᐅᖃᐅᓯᐅᒃᑲᓐᓂᕆᐊᖃᕋᔭᖅᑐᑦ ᑕᒪᒃᑯᐊ.   
 
ᑐᒃᓯᖅᑑᑎᖃᕐᓂᖅ ᑐᑭᓯᒋᐊᒃᑲᓐᓂᕈᒪᑎᑕᐅᔾᔪᑎᒃᑯᑦ  
 
ᖃᐅᔨᓴᕈᑕᐅᔪᒧᑦ ᐅᖃᐅᓰᑦ ᐋᖅᑭᒃᑕᐅᔪᓐᓇᖁᓪᓗᒋᑦ, ᑕᐃᒪ ᑎᒥᒋᔭᐅᔪᓂᒃ ᑐᑭᓯᒋᐊᖅᑎᑕᐅᒋᐊᒃᑕᑲᓐᓂᕈᒪᔾᔪᑎᓂᒃ 
ᑐᒃᓯᖅᑑᓕᐅᕈᓐᓇᖅᓯᔪᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᓄᐊᒐᒃᓴᕆᓂᐊᖅᑕᒥᓂᒃ (IRs) ᐱᓕᕆᐊᖃᕈᒪᔪᒨᓕᖓᔭᕆᐊᓖᑦ  ᐊᒻᒪᓗ 
/ᐅᕝᕙᓘᓐᓂᑦ ᐊᓯᖏᓪᓅᖓᓗᑎᒡᓘᓐᓃᑦ ᑎᒥᒋᔭᐅᔪᓄᑦ ᑭᒡᒐᕕᒃᒨᖓᓗᑎᒃ ᒪᓕᓗᒋᑦ ᐅᓂᒃᑳᓕᐊᒦᑦᑐᑦ. ᑖᒃᑯᐊ 
ᑐᑭᓯᒋᐊᒃᑲᓐᓂᕈᒪᑎᑕᐅᒋᐊᒃᑲᓐᓂᕈᒪᔾᔪᑏᑦ ᖃᐅᔨᓴᕈᑕᐅᔪᒧᑦ ᐅᖃᐅᓯᐅᖏᑦᑐᑦ  ᑭᓯᐊᓂᓕ, ᓴᖅᑭᖅᑎᑕᐅᓯᒪᔪᑦ 
ᓇᓗᓇᐃᖅᓯᔾᔪᑕᐅᔪᓐᓇᖁᓪᓗᖏᑦ ᐃᓚᑰᓪᓚᓂᖏᓐᓂᒃ ᑖᑦᓱᒪ ᓯᕗᓪᓕᕐᒥᑦ ᐊᕙᑎᒥᐅᑕᓃᑦᑐᑦ 
ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᑐᓄᑦ ᐅᓂᒃᑳᓕᐊᕕᓂᕐᒥᑦᑐᓂᒃ ᐅᖃᐅᓯᐅᔭᕆᐊᖃᕐᓂᐊᖅᑐᓂᒃ ᑎᒥᒋᔭᐅᔪᑦ ᖃᐅᔨᓴᕈᑕᐅᔪᒧᑦ 
ᐅᖃᐅᓯᒃᓴᓕᐅᕈᓐᓇᕐᓂᐊᕐᒪᑕ.  ᑐᑭᓯᒋᐊᖅᑎᑕᐅᒋᐊᒃᑕᑲᓐᓂᕈᒪᔾᔪᑎᓂ ᐅᑯᓂᙵ ᐃᓗᓕᖃᕆᐊᖃᖅᑐᑦ ᑐᓴᒐᒃᓴᐅᑎᒃᓴᓂᒃ: 
 

 ᑭᓇᒧᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᔾᔪᑦ ᑐᕌᖓᒋᐊᖓᓐᓂᒃ; 
 ᓇᓗᓇᐃᖅᓯᓯᒪᓂᖅ ᐅᖃᐅᓯᐅᔪᒪᔪᒥᑦ; 
 ᐅᖃᐅᓯᐅᔪᒧᑦ ᐃᓱᒫᓗᑕᐅᔾᔪᑎᒋᔭᖓ;  
 ᑐᑭᓯᐅᒪᓐᓇᑦᓯᐊᕆᐊᓕᒃ ᐱᔾᔪᑕᐅᔾᔪᑎᖓ ᐅᖃᐅᓯᐅᒃᑲᓐᓂᕆᐊᖃᓪᓚᕆᒃᑑᑉ ᐱᒻᒪᕆᐅᓂᐊᕐᓂᖓᓐᓄᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕋᔭᖅᑑᑉ ᓇᓗᓇᐃᖅᑐᖅᑕᐅᓂᕆᓛᖅᑕᖓᓐᓄᑦ ᑐᒃᓯᕋᐅᑎᒃᑯᑦ 
ᐱᓕᕆᐊᕆᔭᐅᔪᒪᔪᒨᖓᔪᖅ ᐊᒻᒪᓗ /ᐅᕝᕙᓘᓐᓃᑦ ᓴᖅᑭᐊᑎᑕᐅᔪᓪᓘᓐᓃᑦ ᐅᖃᐅᓯᐅᓯᒪᔪᒃᑯᑦ ᑕᒡᕙᓂ 
ᑭᖑᓪᓕᖅᐹᖅᓯᐅᑎᓄᑦ ᐅᓂᒃᑳᓕᐊᒦᑦᑐᑦ; ᐊᒻᒪᓗ, 

 ᐅᖃᐅᓯᐅᒃᑲᓐᓂᕆᐊᓖᑦ ᐅᖃᐅᓯᐅᓯᒪᔭᕇᖅᓯᒪᙱᑦᑐᑦ ᐅᕝᕙᓘᓐᓃᑦ ᓱᓕ ᐋᖅᑭᒃᑕᐅᓯᒪᙱᑦᑐᓪᓘᓐᓃᑦ ᑎᒥᒋᔭᐅᔪᑦ 
ᖃᐅᔨᓴᕈᑎᖃᕐᓂᖏᓐᓂᒃ ᑭᖑᓪᓕᖅᐹᖅᓯᐅᑎᓃᑦᑐᓂᒃ ᑭᓯᐊᓂ ᐋᖅᑭᒃᑕᐅᔪᓐᓇᕋᔭᖅᑐᑦ ᐊᑕᖏᑦᓯᐊᕐᓗᒍ ᐅᕝᕙᓘᓐᓃᑦ 
ᐃᓚᖓᓘᓐᓃᑦ ᐅᖃᖃᑎᒌᖕᓂᒃᑯᑦ ᑲᑎᒪᖃᑎᒌᖕᓂᖏᓐᓂ ᖃᐅᔨᒪᔨᓪᓚᕇᑦ ᐃᓄᒋᐊᒃᑎᓪᓗᒍ ᐃᓄᐃᑦ 
ᑲᑎᒪᑎᑕᐅᓂᐊᓵᕐᓂᖏᓐᓂ.  

 
ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓗᐊᓄᐊᖃᓯᐅᔾᔨᓯᒪᔪᑦ ᐅᓪᓗᒥᒨᓕᖅᑐᖅᓯᒪᔪᒥᑦ ᑕᒡᕙᓂ ᑲᑎᒪᔩᑦ 
ᐱᓕᕆᐊᕆᕙᓪᓕᐊᓂᕆᓂᐊᖅᑕᖏᓐᓂᒃ ᑕᑯᔪᓐᓇᖅᓂᐊᖅᑐᓯ ᑭᒡᒐᕕᖕᒨᖓᔪᓂᒃ.  ᐅᑯᐊ ᖃᓄᑑᕆᐊᕈᑏᑦ ᑎᑎᕋᖅᑕᐅᓯᓚᔪᑦ  
ᑐᓴᐅᒪᔭᒃᓴᑦ ᑎᒥᒋᔭᐅᔪᓄᑦ: 
 

 ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᔾᔪᑏᑦ (IRs) ᑎᒥᒋᔭᐅᔪᓃᙶᖅᑐᑦ ᑲᑎᒪᔨᓄᐊᖅᑕᐅᔭᕆᐊᓖᑦ ᓇᓚᐅᓯᒪᓕᖅᐸᑦ 
ᓯᕗᓂᐊᓂᓘᓐᓃᑦ 5:00 pm ᐃᖃᓗᒃᑑᑦᓯᐊᑉ ᓯᕿᙳᔭᖓ ᒪᓕᒡᓗᒍ MST, ᕼᐊᓇᙵᐅᑦ, ᔪᓐ 4, 2012 (30 ᐅᓪᓗᐃᑦ).  

 ᐃᓱᒪᒃᓴᖅᓯᐅᕈᑎᖃᖅᖄᖅᑎᓪᓗᒋᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᔾᔪᑎᓕᐊᕕᓂᕐᓄᑦ ᑕᐃᒫᑦᓯᐊᖅ 
ᑎᑎᕋᖅᑕᐅᓯᒪᒐᓗᐊᕆᐊᖏᓐᓂᒃ, ᐱᓕᕆᐊᖃᕈᒪᔪᒧᐊᖅᑕᐅᓂᐊᖅᑐᑦ  (ᑎᒥᒋᔭᐅᔪᓄᓪᓘᓐᓃᑦ ᑐᕌᖓᓐᓂᕈᑎᒃ 
ᑎᒥᒋᔭᐅᔪᓄᐊᖅᑕᐅᓗᑎᒃ) ᐅᓇ ᒪᓕᒡᓗᒍ ᑕᓪᓕᒻᒥᐅᑦ, ᔫᓐ 8, 2011.   

 ᑐᓂᓯᓯᒪᓕᕈᑎᒃ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᔾᒧᔪᑎᓂᒃ ᑭᐅᔭᐅᔪᒃᓴᓂᒃ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐋᖅᑭᒃᓯᑐᐃᓐᓇᕆᐊᖃᖅᑐᑦ ᖃᖓ ᐱᓕᕆᐊᖃᕈᒪᔪᑉ ᑭᐅᔭᕆᐊᖃᕐᒪᖔᖏᓐᓂᒃ (ᑎᒥᒋᔭᐅᔪᓄᓪᓘᓐᓃᑦ ᑐᕌᖓᓐᓂᕈᑎᒃ 
ᑎᒥᒋᔭᐅᔫᑉ) ᑭᐅᔭᕆᐊᖃᕋᔭᖅᑕᖏᑦ ᑐᑭᓯᒋᐊᖅᑎᑕᐅᔪᒪᔾᔪᑏᑦ. 

 ᑭᐅᔾᔪᑏᑦ ᐱᔭᐅᓯᒪᓕᖅᐸᑦ (ᑕ), ᑕᒪᐃᑕ ᑎᒥᒋᔭᐅᔪᑦ ᐅᓪᓗᓂᒃ ᐊᕙᑎᑦ ᐱᖓᓱᓂᒃ 60 
ᑭᐅᔪᓐᓇᕐᕕᖃᖅᑎᑕᐅᕕᖃᕐᓂᐊᖅᑐᑦ.  

 
ᐅᖃᒃᑲᓐᓂᕐᓗᑕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᖅᑑᑎᓖᑦ ᑎᒥᒋᔭᐅᒧᓂᒃ ᑐᑭᓯᒋᐊᖅᑎᑕᐅᔪᒪᔾᔪᑎᒥᓂᒃ ᖃᐃᑦᓯᒋᐊᓖᑦ 
ᐅᕗᖓ ᐊᐅᓪᓚᖅᑎᓪᓗᓂᒋᑦ info@nirb.ca ᓱᑲᔪᒃᑯᓪᓘᓐᓃᑦ (867) 983-2594 ᓇᓚᐅᓯᒪᓕᖅᐸᑦ ᓯᕗᓂᐊᓂᓘᓐᓃᑦ 5:00 pm 
ᐃᖃᓗᒃᑑᑦᓯᐊᑉ ᓯᕿᙳᔭᖓ ᒪᓕᒡᓗᒍ MST, ᕼᐊᓇᙵᐅᑦ, ᔪᓐ 4, 2012 
ᐊᐱᖅᑯᑎᒃᓴᖃᕈᕕᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ, ᐅᖄᓚᕕᒋᔪᓐᓇᖅᑕᐃᑦ ᓲᕕᐊ ᒍᕋᓐᓰᓄ, 
ᐊᕙᑎᓕᕆᓂᕐᒨᓕᖓᔪᓄᑦ ᖃᐅᔨᒪᔨ, ᐅᕗᖓ (867) 793-4633 ᖃᕆᑕᐅᒃᑲᓪᓘᓐᓃᑦ ᑎᑎᕿᕝᕕᒋᓗᒍᓘᓐᓃᑦ 
sgranchinho@nirb.ca.  
 
ᓱᓕᕗᖓ, 
 

 
 
ᐊᒫᓐᑕ ᕼᐊᓐᓴᓐ 
ᑐᑭᒧᐊᒃᑎᑦᓯᔨ, ᐊᕙᑎᓕᕆᔩᑦ ᐱᔨᑦᓯᕋᖅᑎᒋᔭᐃᓄᑦ 
ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
 
ᐊᔾᔨᐊᓂᒃ ᑎᑎᕿᕝᕕᐅᓯᒪᔪᑦ: ᑖᒥ ᕙᓐ ᓚᒻᐸᒐᓐ, ᐊᕇᕙ ᕆᓱᐊᓯᔅ ᑲᓇᑕ ᓕᒥᑎᑦ 
    ᑕᐃᔮᓐ ᒪᑎᓐᔅ, ᐊᕇᕙ ᕆᓱᐊᓯᔅ ᑲᓇᑕ ᓕᒥᑎᑦ 

